ՀԻՄՆԱՎՈՐՈՒՄ
[bookmark: _Hlk145153409][bookmark: _Hlk135066025]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 12-Ի N 702-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Ընթացիկ իրավիճակը և իրավական ակտի ընդունման անհրաժեշտությունը
[bookmark: _Hlk152258369]«Հայաստանի Հանրապետության կառավարության 2011 թվականի մայիսի 12-ի N 702-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի ընդունման անհրաժեշտությունը պայմանավորված է որոշման մեջ առկա մի շարք ներքին հակասությունների, խմբագրական թերությունների վերացման և Հայաստանի Հանրապետության պետական սահմանը հատող անձանց անձնագրերում կամ դրանց փոխարինող փաստաթղթերում սահմանապահ զորքերի պաշտոնատար անձանց կողմից կատարվող նշումներում տեխնիկական բնույթի փոփոխություններ կատարելու անհրաժեշտությամբ։ 
[bookmark: _Hlk207815675]Մասնավորապես, 2011 թվականի մայիսի 12-ի Հայաստանի Հանրապետության պետական սահմանի ռեժիմ սահմանելու մասին» N 702-Ն որոշման համաձայն՝ պետական սահմանի անցման կետերում պետական սահմանը հատելու վերաբերյալ սահմանապահ զորքերի պաշտոնատար անձանց կողմից պետական սահմանը հատող անձանց անձնագրերում կամ դրանց փոխարինող փաստաթղթերում կատարվում են համապատասխան նշումներ, որոնց ձևերը սահմանված են որոշման 3-րդ հավելվածում, իսկ դրանց նկարագիրը 3-րդ հավելվածի        6-րդ կետում: 
[bookmark: _Hlk207815634]	Տվյալ նշումների կեղծման ռիսկերի նվազեցման, դրանց ճանաչելիության, հստակ տեսանելիության և ընթեռնելիության, միջազգային չափանիշներին համապատասխանության ապահովման, ինչպես նաև սահմանային վերահսկողության արդյունավետության բարձրացման նպատակով առաջարկվում է վերանայել դրանց ձևերը։ Բացի այդ, առաջարկվում է փոփոխել ամսաթիվ-կնիքների չափերը՝ անձնագրի համապատասխան էջերն առավել օպտիմալ օգտագործելու նպատակով։
Միևնույն ժամանակ, հաշվի առնելով, որ ՀՀ ազգային անվտանգության ծառայության սահմանապահ զորքերի կողմից օգտագործվող համապատասխան նշումների (կնիքների) նոր ձևերի պատրաստումը, այդ թվում՝ դրանց նախատիպերի մշակման և արտադրության կազմակերպումը, ինչպես նաև սահմանային անցակետերում այդ նշումների գործնական ներդրման համար անհրաժեշտ տեխնիկական և կազմակերպչական միջոցառումների իրականացումը պահանջում է որոշակի ժամանակային ռեսուրսներ, առաջարկվում է որոշումն ուժի մեջ մտնելու ժամկետ սահմանել 2025 թվականի նոյեմբերի 1-ը: Նշված ժամկետը հնարավորություն կտա ապահովել սահմանային վերահսկողություն իրականացնող ստորաբաժանումների բնականոն գործունեությունը։
Առաջարկվող կարգավորման բնույթը
[bookmark: _Hlk207815612]Նախագծով առաջարկվում է շտկել որոշման մեջ առկա մի շարք ներքին հակասություններ, խմբագրական թերություններ և կատարել տեխնիկական բնույթի փոփոխություններ՝ Հայաստանի Հանրապետության պետական սահմանը հատող անձանց անձնագրերում կամ դրանց փոխարինող փաստաթղթերում սահմանապահ զորքերի պաշտոնատար անձանց կողմից կատարվող նշումներում:
Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Նախագծի ընդունումից հետո պետական բյուջեի եկամուտներում և ծախսերում փոփոխություններ չեն առաջանա։
Ակնկալվող արդյունքը
Նախագծի ընդունման արդյունքում կբարձրանա սահմանային վերահսկողության արդյունավետությունը։
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը բխում է Ազգային ժողովի 2021 թվականի օգոստոսի 26-ի N ԱԺՈ-002-Ն որոշմամբ հաստատված Հայաստանի Հանրապետության կառավարության (2021-2026թթ.) ծրագրի 1-ին գլխի «Ազգային անվտանգության մարմինների կայուն համակարգը» պարբերությունից, համաձայն որի՝ Հայաստանի Հանրապետության ներքին և արտաքին անվտանգության, կայունության, հասարակության բնականոն գործունեության կարևորագույն նախապայմաններից է մշտապես կատարելագործվող, արդի մարտահրավերներին դիմակայելու ունակ, տեխնիկական զարգացումներին համընթաց արդիականացվող ազգային անվտանգության մարմինների առկայությունը:

Ազգային անվտանգության ծառայություն
